
 
 
4.4. OSNOVNE VRSTE ANTENA 
 
     Ako se primjene dva primarna kriterijuma vezana za osnovne principe samog rada 
antena, one se mogu razvrstati prema: osnovnom načinu zračenja i  
frekvencijskom području uobičajene primjene, kao što je prikazano na slici 4.9. 
 

 
Slika 4.9 

 
     Na primjer, grupu antena u obliku zračećeg strujnog elementa (current 
elements) sačinjavaju: dipol, monopol, petlja, prorez, bikonična, disk, mikrotrakasta i 
ostale antene.  
     Neke iz grupe antena sa putujućim talasom (travelling-wave antennas) su: duga 
žičana, romb, prorezani talasovod, spiralna, helikoidna, log-periodična, dielektrična i 
mikrotrakasta.  
     Antenski niz (array antenna) sadrži više pravilno raspoređenih elementarnih 
antena s takvom pobudom da ostvaruju zadati dijagram zračenja.  
     Grupu antena u obliku zračećeg otvora (aperture antennas) sačinjavaju 
reflektor, lijevak i sočiva. Iako postoje brojni izuzeci, navedene grupe se razlikuju po 
dimenzijama antene u odnosu na talasnu dužinu zračenog polja (slika 4.9-a). 
Naravno, to utiče na frekvencijsko područje uobičajene primjene (slika 4.9-b).  
     Na slici 4.10, prikazano je nekoliko osnovnih tipova antena sa karakteristikama. 
     U praksi, prilikom dolaska na sami izvor zračenja,  ukoliko ne raspolažemo sa 
kompletnom tehničkom dokumentacijom o postavljenim emisionim antenama, 
poznavanje samih fabričkih konstruktivnih rješenja može nam biti od koristi da 
identifikujemo tip antene, a na osnovu toga možemo približno odrediti frekvencijiski 
opseg emisionog uređaja, što mjernoj ekipi može biti od koristi prilikom prvih 
podešavanja mjernih instrumenata na terenu (slike: 4.11 i  4.12). 
     Prilikom  mjerenja elektromagnetskih zračenja bilo da se radi o mjerenjima na 
samom izvoru zračenja ili o mjerenjima u objektu za rad ili stanovanje, posebno je 
važno izabrati odgovarajuću antenu za određenu vrstu mjerenja, kao i za određeni 
frekvencijski  opseg (slike: 4.13-a  i 4.13-b). 

Slika 4.10  

Slika 4.11  

Slika 4.12 

Slika 4.13-a 

Slika 4.13-b  
 


